
AKW-nei Räg
(Fritz Widmer, übersetzt aus dem Hochdeutschen nach Text von Walter Mossmann)

Bim Zmittag hocke drei Fabrikdiräkter u der Präsident vor KKK  (KKK=Kernkraftwerk 
Kommission)
en Atomspezialischt und e höche Polizischt u vore Gwärkschaft isch ou eine da.

Der Fabrikboss seit „s git no zweni Induschtrie im Interesse vo der ganze Nation;
mues es AKW häre, de hei mer gnue Strom für die totali Outomation!“

„Jetzt planen ig öich“, seit der Spezialischt, „es Atomchraftwärk, ja klar!
Dass es schädlech isch, u wahrschinlech Mischt, vergiss ig ab em Honorar!“

Der Chef vor Polizei seit: „eis chan i nid, nämlech ds Volk beschütze vor em Dräck. 
Doch der Dräck chan i schütze vorem Volk, wes rebelliert; gäht mir Waffe, und i 
ruhme n echs wägg!“

„Sövu bruuchts nid emau, mir wei Ornig ha“ seit der KKK-Presidänt
„ufz Volk da lose mir einewäg nid, für was hei mer z Parlamänt?!“

Druf rüefen alli sächs im Chor: „mir schaffen Arbeitsplätz, HURRA!“
Da erwachet dä vo der Gwärkschaft u seit „de chan i ja scho wider gah:“

„Leider chlemmt da no öppis“, seit der Spezialischt, „ a üsem Plan isch Verschidenes 
fuu,
mir bruuche no eine, wo ne parfümiert mitme schöne grosse Lugi-
Muu.“ (Lügenmaul)

„Kei Angscht“ seit da der Presidänt, „für was si de d Zytige da?
No we ds Gift i aues ine schliicht, rüefe die FORTSCHRITT HURRA!“

Dä Fortschritt tschaupet über Liiche wäg, Profitgier tribt nen a
sis Muu frisst dini Arbeits-Chraft u der Dräck blibt ewig da.

„Es bruucht jede Mönsch“ – schribe d BKW – „der Srom für nes Swimmingpool,
fürs elektrische Bett, der elektrisch Tisch u füren elektrisch Stuel!“

eso söll ds Volk benäblet wärde no gäb der erscht Chüelturm steit,
de ds Volk – so meine si ömu, die Herre – merkts ersch wenn de aus verheit. 
(verheit: berndeutsch für „kapputt geht“)

Der Fischer luegt id Aare, und der Buur chunnt vom Acker hei
Der Vinzer luegt sini Räben a, u alli säge „AKW nei!“

U si rede nid nume, si organisiere mitnang der Widerstang (Widerstand)
Ufem Land het me gäge so Halungge öpe gli öpis Hebligs i der Hand

Die Herre hätte gärn ds Volk am Zügel; stumm und ergäbe wie ds Vieh,
Sie verwandle Energie i Profit, aber mir verwandle üsi Wuet i Energie!


